Presentatore: 

'N capu mari c'è 'na navi, 

parti cu dudici cannuna ca cumbatti. Ogni cannuni spara trenta botti mentri ca unu veni e l'atru parti. O genti dotti, duttura e poeti, si arruri canusciti ni scusati, 

pirchi sti versi nun su' tutti lieti e mancu sunu beni ricitati. 

Si ci truvati vui cosi sgraditi 

'mpurtanti ca 'un ni dati fircunati. 

Innaru: 

Innaru, sugnu un misi friddulinu e li pirsuni quatalati stanu ; 

cu' hiavi spisa e 'na vutti di vinu 

la vita si la passa bella 'n chianu; 

e cu' nun h avi nguanti i è mischinu ca lu friddu ci fa tri ma' li manu ; caminannu e trimannu di cuntinuu scontranu genti e piglianu luntanu. E quantu maluttiempu sacciu fari! Lu friddu ca vi trasi ndi li rini, 

intra mancu vi fazzu arriminari; porti abbutati cu li cunculini pi teniri li gammi quatalati; calannu li cazetti pi ristoru 

li gammi a chiappi su' di pumadoru. 

Frivaru 

Frivaru ca i è un misi piccidduzzu, ca di lu fari sua i è un po' pazzu, teni li casi 'ncatinati a muzzu pi fari li viduti di pagliazzu. 

E c'è cu' mancia e alliscia lu mustazzu e c'è cu' hiavi siccu lu curuzzu. Vintuottu iorna hiavi chistu misi pi fari sta' li viecchi muccarusi; Li picciutteddi cu li naschi tisi 

pi fari sta' li patri ngummurusi. 

Criditi: i è virità, ma chiù nun puozzu 

e a n'atra banna mi vaiu a 'rramazzu. 

Marzu 

Marzu, ora ca vaiu a migliurare terri e ghiardina li fazzu hiuriri, 

li miennuleddi li fazzu 'ngranari e cu lu friddu li fazzu arrizzari, ma cu lu suli li fazzu briIlari 

ca a 'n atru tecchia v'ata a 'rricriari. Li fimmineddi vanu a passiari 

e ghi' cu fogli e hiuri l'è cunzari. Ora ca iè finutu di parrari 

ma frati Aprili veni cca a cantari.

 Aprili 

Aprili, su' li iorna sapuriti 

cfl v'ata a fa' li festi e li cummiti: 

vi fazzu fari Pasqua e pasqualuni cu li chitarri e cu li mandurlini. 

Tutti a la chiesi ci sapiemmu iri e lu parrinu iammu a visitare. 

E dopo n'amma a ghiri a cumpissari pirchf n 'amma a pigliari lu Signuri. Ea la fini quannu n'amma a ghiri taliammu pi truva' lu nuostru amuri. E un mazzu di hiuri amma a pigliari cfl a lu nuostru amuri l'amma a dari. 

Maiu 

Maiu ca sugnu giuvini 'bbastanti: luonghi li iorna e scarsi li frummenti, ciciri e vavi chjni ci n'è tanti, 

ogni pianta li fa li so aumenti. Massara cu li vigni, vigilanti, 

't taccati li tauruna prestamenti cfl si si minti sciloccu e livanti puru ca tra vaglia ti tutti quanti 

pari ca 'un n'ata fattu propriu nenti. 

Giugnu 

Giugnu ca sunu sicchi li lavura, a apra sana vieninu frustieri. 

Milletricientu liri tu m'ha' dari 

c8 i' l'è da' stasira a ma muglieri; 

du' chila di spachetti m'è 'ccattari 

c8 'n cruci 'nsina a sira 'un puazzu stari. Giugnu ca lu viddanu iè cavalieri 

c8 satu lieggiu e nun mi spardu mai. 

Luglio 

Veni Giugniettu cu pedi leggieri, lu pani cu li sardi m 'ha' pagari. 

Pirchì fa' lu mafiusu prisuntuasu, 

mi vua pagari chiddu chi haipurmisu? O i' ti mannu un sbirri 'nghirriusu, ti fazzu stari intra la turri 'nchiusu 

e ddà ti minti cuamu un gaddu tisu. 

Austu 

Austu, su' li tempa rigurusi, 

si mintinu a travagliu li birgusi, si rumpinu li fea cu li chiusi, 

sina li viecchi stanu trafficusi. 

Ora li iarna su' chiù curti e duri: 

nun c'è chiù tiempu di fari l'amuri. Ma stannu a lu travagliu calurusi la sira s'arri9ampanu 'n paisi. 

Sittiemmiru 

Sittiemmiru, iè bellu stari ndi la vigna cu'nzalia muscatedda e frutti magni, e ci su' 'nzarbi, su' chjni li pigna, nuci, nuciddi e puru li castagni... AII'ul1imu ci sunu li vinnigni 

scrusciu di vutti, cierchi e di timpagni. Cu' iè sfacinnatu piglia li cufina 

e cerca di 'ngrassari li cumpagni. 

Ottiviru 

Ottivuri, ci su' trana scannalusi e calanu li negli all'impruwisu. Si mintinu a travagliu li burgisi, 

tra vaglia assa' lu viecchiu e lu carusu. Ora ca su' tempa rigurusi 

agnunu si va a passa'li maisi. 

E pi manciari 'un c'è chiù fitusu: 

carni di puarcu e sazizzuni appisu. 

Nuviemmiru 

Nuviemmiru i è lu misi di li Santi e vanu a siminari tutti quanti. 

Ndi 'sti iarna ripuasu 'un ci n'è nenti pirchf si chiavi resta la simenti e li tirrena restanu vacanti. 

Ma c'è cu'hiavi la mancia intra 'nchiusa e lu salami e la sazizza appisa. Vuatri ni criditi assai cuntenti 

ma intra nun aviemmu prapriu nenti. 

Diciemmiru 

Diciemmiru, sugnu un misi friddulinu: cu' hiavi spisa si la passa 'n chianu e cu' nun h avi nenti i è mischinu, c..1 fina li parienti su' luntanu 

e cu lu friddu tremanu li manu. E fanu festa manachi e parrini e fanu festa tutti lipersuni. 

Carni di puarcu, gaddu e cunigliedda e i' mi vaiu a manciu 'na guastedda. A tutti lu Bamminu hav'a sarbari, 

a mia però nun m'havi chiù scurdari. 

